Eteni ya mibale: Ngambo ya mwasi

Nazali kopesa bino mbote na Kombo ya nkembo ya Nkolo na biso
Yesu Klisto. Boyei malamu na eteni ya mibale ya lisolo oyo etali
matata na kati ya libala. Na eteni ya liboso, totalaki ngambo ya
mobali. Lelo oyo, tokotala ngambo ya mwasi, kobanda na matata
oyo ebimaki na libala ya liboso—libala ya Adama.

Soki otangaki eteni ya liboso te, okoki kokutana na biso mpe
tokopesa yo yango na esengo.

Yo lokola mwasi ya libala

Osengeli kososola mpe kondima solo oyo ya Biblia: mobali azali
moto ya liboso (mokonzi) ya libota. Libala ya liboso enyongwanaki
Mpo na mwasi, mpe yango elakisi ete matata mingi ya
mabala—ata lelo—ebandaka mingi na ngambo ya mwasi.

Yango esalemaka mbala mingi mpo basi bakoki kofungola
baporte mpo na zabolo akosa bango, mpe akémisa bango



kokanisa ete bakoki kozwa bikateli bango moko kozanga kotuna
mibali na bango to ata Nzambe. Yango ezali likama monene.

Meka kosala bongo te, mwasi ya Nzambe. Okobebisa libala na yo
na maboko na yo moko.

Banda nde kotambola na botosi, ndenge Makomi eteyi polele:

“Bino basi, bomikitisa na mibali na bino moko lokola na Nkolo.
Pamba te mobali azali mokonzi ya mwasi, ndenge Klisto azali
Mokonzi ya Lingomba, ye azali Mobikisi ya nzoto na ye. Lokola
Lingomba emikitaka na Klisto, basi mpe basengeli komikitisa
na mibali na bango na makambo nyonso.”

(Baefese 5:22-24)

Liteya ya komikitisa

Komikitisa kolanda Biblia ezali boombo te to kozanga
motuya—ezali molongo oyo Nzambe atye. Ndenge Klisto
amikitaka epai ya Tata na mosala na ye, mpe Lingomba emikitaka
epai ya Klisto, ndenge moko mwasi asengeli komikitisa epai ya



mobali na kati ya bokonzi oyo Nzambe abongisa.

Botosi ebatelaka libala.

Soki mobali na yo alobi ozonga ndako liboso—tosa.

Soki alobi olamba bilei—tosa.

Soki alobi osukola bilamba—koloba te: “Ezali na mosali ya ndako
te?”—tosa.

Soki apesi yo toli ete osala likambo moko te—tosa, mpo ye azali
mokonzi.

Longola lolendo na motema na yo. Yo ozali mokonzi te. Soki omei
koluka kozwa esika wana, zabolo akopesa yo mayele
mosusu—Ilokola koluka lisungi ya motema to ya mbongo epai ya
mibali mosusu libanda ya libala, na kokanisa ete ozali kopesa
mobali na yo etumbu. Kasi na solo, ozali komibebisa yo moko.

Ezali kaka oyo Eva asalaki ntango alukaki toli epai ya nyoka na
esika ya kotuna mobali na ye mpe Nzambe.

“Nzokande nyoka azalaki na mayele koleka banyama nyonso
ya zamba oyo Yawe Nzambe asalaki.”



(Ebandeli 3:1)

Mayele oyo Satana asalelaki Eva, akosalela mpe yo yango—soKki
otikali te na esika oyo Nzambe apesa yo. Boyoki mawa eyaka
nsima, na tango ya lolendo te.

Solo moko ya makasi mpo na bomoto na kati ya libala

Mwasi akoki kolonga te soki akabwani na mobali na ye.
Ekosalema te.

Mobali akoki komona mpasi mpe atikala kaka, kasi mpo na
mwasi, bokabwani ememaka bobungisi monene ya bomoto mpe
ya bolendisi. Makomi elobi ete mwasi asalemaki uta na mobali:

“Oyo sikoyo azali mokuwa ya mikuwa na ngai mpe mosuni ya
mosuni na ngai.”
(Ebandeli 2:23)

Libanda ya kondimana ya libala, mwasi abungisaka libateli mpe



molongo ya Nzambe. Ata ozali na mbongo mingi, mayele mingi,
to omiyokaka lokola ozali na bonsomi—bomoi libanda ya
kondimana ya libala ezali liwa ya molimo.

Bomoi kati na Klisto nde moboko

Bizaleli nyonso oyo—botosi, losambo, bosantu, bolimbisi—ekoki
kosalema te kozanga Klisto.

“Soki bokabwani na ngai, bokoki kosala eloko moko te.”
(Yoane 15:5)

Yango wana litambe ya liboso ezali kopesa bomoi na yo epai ya
Klisto.

Losambo ya kobongola motema mpe kozongisama

Soki omilengeli kosala yango lelo, sambela losambo oyo na
bosembo mpe na kondima. Luka esika ya kimia, fukama soki
ekoki, mpe sambela na mongongo makasi:



“Ee Nzambe Tata, nazali koya liboso na Yo, nandimi ete nazali
mosumuki mpe nasali masumu mingi, mpe nasengeli kozwa
etumbu—mingi koleka mpo na kozokisa libala na ngai. Kasi Yo,
Nzambe na ngai, olobi na Liloba na Yo ete ozali Nzambe ya mawa,
oyo ayokelaka baoyo balingaka Yo mawa. Lelo nazali koya koluka
bolimbisi mpe lisalisi na Yo. Nabongoli motema mpo na masumu
na ngai nyonso na bosembo mpe na motema mobimba. Nandimi
ete Yesu Klisto azali Nkolo mpe Mobikisi ya mokili. Nasengi ete
makila ya Mwana na Yo mosantu epetola ngai sikoyo na mabe
nyonso, mpo nakdma ekelamu ya sika banda lelo mpe libela.
Matondi Nkolo Yesu mpo ondimi ngai mpe olimbisi ngai. Amen.”

“Soki moto azali kati na Klisto, azali ekelamu ya sika;
makambo ya kala eleki, tala, nyonso ekédmi ya sika.”
(2 Bakorinti 5:17)

Soki osambeli losambo oyo na kondima, yeba ete Klisto alimbisi
yo. Banda lelo, kamata mokumba mpo na libala na yo.

Maloba ya nsuka ya kolendisa



Libala ekolonga soki molongo ya Nzambe ezali kozwa lokumu.
Mabala mingi ebukanaka te mpo bolingo ezali te, kasi mpo bato

bamipesi te na molongo oyo Nzambe atye.

“Soki Yawe atongi ndako te, batongi basalaka kaka mpamba.”
(Nzembo 127:1)

Tika Nzambe apambola yo mingi.
Maranata.



